
САРТ-КАЛМЫЦКИЕ ПЕСНИ

В рамках проекта РФФИ № 20-012-00537 А “Лингвофольклорное и историко-культурное наследие сарт-калмыков Кыргызстана глазами российских ученых: история и современность (по архивным и полевым материалам)” подготовлен корпус сарт-калмыцких текстов песен на языке оригинала.

В настоящий корпус включены 32 текста песен, собранные российскими учёными в XX-XXI вв.: К.Э. Эрендженовым (1933), А.Ш. Кичиковым (1964), Т.Б. Бадмаевой (1979), Б.Б. Оконовым (1979), Д.А. Павловым (1982), Б.В. Меняевым (2009).
Целью создания корпуса сарт-калмыцких текстов песен является введение в научный оборот полевых материалов, часть из которых была ранее опубликована.

Корпус сарт-калмыцких текстов песен рекомендуется этномузыковедам, фольклористам, филологам, культурологам, музыкантам-исполнителям, а также всем тем, кто интересуется песенным фольклором сарт-калмыков Кыргызстана.
Названия песен в Корпусе в основном даны по первому стиху.
Песня, записанная А.В. Бурдуковым в 1929 году

Чиб-чик урсхлта…

Чиб-чик урсхлта

Чиӊгс цаһан уснбе.

Чөләвго сангддг

Ээҗ-аав хойрве.

Нәв уго урсхлта

Нәрн чаһан уснбе.

Нәв уго сангддг

Ээҗ-аав хойрбе.

Авинтан экни шилд

Ааҗин үнүр күӊкүрнә.

Әмтнә деед нойдуд

Адих ширәдән әәлдтн.

Күрүмүнтн экин шилд

Күҗин үнүр күӊкүрнә.

Күмни деед нойдуд 

Күдрхн ширәдән әәлдтн

Песни, записанные К.Э. Эрендженовым в 1933 году
.
Көөһәд ирсн күрӊ мини…

Көөһәд ирсн күрӊ мини

Күрз-маля тамһта,

Көндрҗ бәәх орчлӊ танынь

Альк маһдынь олхв…

Саглр-саглр моднднь…

Саглр-саглр моднднь

Шаазһа шовун цуглрна,
Шаазһа алг нүднәснь

Нульмсн юӊгад асхрдв!

Бүтү-бүтү моднднь

Бүргд шовун цуглрна,

Бүргр хойр нүднәснь

Нульмсн юӊгад асхрдв!

Аавиһән әмдд

Арат, торһ өмсләв,

Аавасн салхларн,

Алдрсн деесн болув.

Ээҗиһән әмдд

Эрәтә торһ өмсләв,

Ээҗәсн салхларн

Элсн деесн болув.

Чолута салан экнднь

Төгрг будн төөнрнә.

Төрлиһән санад оркхнь

Өрч дотрм манчурна.

Уул деерән һархнь

Уул хальмгм сангдна,

Уул хальмган санхнь

Уульх дурм күрнә.

Зах Җирһлӊгин экнәснь…

Зах Җирһлӊгин экнәснь

Залуһин омгар мордлав,

Заянь хөвнь бәәхнь,

Танта, мантаһинь өршәтхә!
Или таласнь нисгсн

Итлг шовун, көөрк,

Ик нутгаснь иргсн

Бичкн залу, көөрк.

Зах таласнь нисгсн

Заһлма шовун, көөрк,

Зах нутгаснь иргсн

Бичкн залу, көөрк.

Хош таласнь нисгсн

Элә шовун, көөрк,

Эӊк нутгасн иргсн

Бичкн залу, көөрк.

Бичкн кер мөрнь…

Бичкн кер мөрнь
Иҗләснь чигн холҗна,

Күүкн үрн көөрк,

Ээҗәсн чигн холҗна.

Чиб-чиг урсхлта

Чиӊгс цаһан усн

Чиләв уга сангддг

Ээҗ-аав хойр.

Нәв уга урсхлта

Нәрхн цаһан усн,

Нә уга сангддг

Ээҗ-аав хойр.

Тавн харһань

Таралӊв, көөрк,

Таварн өсгсн

Бичкнлә, көөрк.

Зурһан харһань

Зуслӊв, көөрк,

Зарһарн (таварн) өсгсн

Бичкнлә, көөрк.

Нәәмн харһань
Намрҗлв, көөрк,

Нәәхләд өсгсн

Бичкнлә, көөрк.

Шилвлзгсн кеернь…
Шилвлзгсн кеернь
Шилинән шуура хазна,

Шинкн иргсн нутгин

Ахнринь мендинь медия.

Аршта Мусрин экнднь

Аршан хурнь тесрнә.

Олн нутгин дундасн

Дүүнрин мендинь медия.

Давад уга давань
Давата болад даршата,

Давшад уга нутгнь

Үнәрн өвәрц болвла.

Үзәд уга һазрнь

Үүмлсг болад һууцгта,

Үзәд уга нутгнь

Үнәрн өвәрц болвла.
Өрлә, сөөһин зүүдндән

Өөрнь суусн болнав,

Өрүнднь босад хәләхнь

Өвәрц нутг болв!

Күрмтән экн шилд…

Күрмтән экн шилд

Күҗин үнрнь күӊкннә,

Күмни деед нойдуднь

Күдрхн ширәдән залртн.

Арштан экн шилд

Агин үнрнь цеӊннә,

Әмтни деед нойдуднь

Әрәхн ширәдән залртн.

Хаӊһан өндр уулд

Хаврин нарнь тусна,

Ханрҗ суусн тантаһан

Җирһхин белг болтха.

Өрин өндр уулд

Өрүн нарн тусна,

Үүрлҗ суусн тантаһан

Җирһхин белг болтха!

Шилин шиӊгн моднд
Шикр, үзм урһна,

Шидрхн ирсн тантаһан

Җирһхин белг болтха!

Өрин өндр моднд

Өрг-альмн урһна,

Үүрлҗ суусн тантаһан

Җирһхин белг болтха!

Мана нохан нерн-лә, Бумбрҗан…

Мана нохан нерн-лә, Бумбрҗан,
Хәӊкр-күӊкр дуута-ла, Бумбрҗан.

Мана ноха догшн-ла, Бумбрҗан,

Маӊһдур-нөкәдүр иритә, Бумбрҗан.

Ноһан деегүр йовитә, Бумбрҗан,

Нохаһас бултад иритә, Бумбрҗан.

Герин ард сууһитә, Бумбрҗан,

Геӊгәд медгдәд орквзат, Бумбрҗан.

Көлән өргәд йовитә, Бумбрҗан,

Көвүдин наадн болвзат, Бумбрҗан.

Саамл бәәнә, иснә-лә, Бумбрҗан,

Сарул бәәнә хонитә, Бумбрҗан.

Чигән бәәнә иснә-лә, Бумбрҗан,

Чилгр бәәнә хонитә, Бумбрҗан.

Хуцад ирсн нохадла, Бумбрҗан,

Хурсан хаяд өгитә, Бумбрҗан.

Хурсан идхин хоорнд, Бумбрҗан,

Хучата орндан оритә, Бумбрҗан.

Яӊшад ирсн нохад, Бумбрҗан,

Ясан хаяд өгитә, Бумбрҗан.

Ясан идхин хоорнд, Бумбрҗан,

Ясата орндан оритә, Бумбрҗан…

Биивиһән татитә, соӊсад мордия…

Биивиһән татитә, соӊсад мордия,

Билцгән суһлитә, зүүһәд мордия.

Шикриһән буслһитә, амсад мордия,

Ширдгән делгитә, сууһад мордия.

Үрәһән тохитә, унад мордия,

Үгиһән келитә, соӊсад мордия.

Бориһән тохитә, унад мордия,
Болзган келитә, соӊсад мордия.

Халтран тохитә, унад мордия,

Халхиһән тоситә, соӊсад мордия.

Өркәрнь хәләхнь…
Өркәрнь хәләхнь

Өлн шовуна бәәдлтә.

Өврлдәд кевтхнь

Өврлгәснь җөөлкн.

Тотхарнь хәләхнь

Тоһс шовуна бәәдлтә,

Тохалдад кевтхнь

Торһнаснь җөөлкн…

Песня, записанная А.Ш. Кичиковым в 1964 году

Или талас нисгсн…

Или талас нисгсн

Итлг шовун, көөркү,

Ики һазрас иргсн

Бичкн залу көөркү.

Хар һолас нисгсн

Хархлин шовун, көөркү.

Хату халанас иргсн

Хәәртә көвүн, көөркү…

Песни, записанные У.-Ж. Ш.Дондуковым с 1968 по 1971 годы

Чөглүр-чөглүр моднд…

Чөглүр-чөглүр моднд

Шаазһа шовун чуглрна.

Шаазһан алг нүднәс

Нульмсун юунду асхырна.

Чөглүр-чөглүр моднд

Бөркөт шовуун чуглрна.

Бөркөтүн гакч нүднәәс

Нуумулсун юунд асхырна.

Ээҗнр, аавнырым бәхд…

Ээҗнрм бәәхдән

Эрәтә торһу өмсләб.

Ээҗгәсн салхд

Алдырсн дээсиң болублаа.

Аавынырм бәәхдән

Сар ирәтә торһуң өмсөләб.

Аавынырсн салхыдаан

Илсәң дээсиң болублаа.

Шаглыр, шаглыр модунд

Шаазһа шовун шакылна.

Бөргөдүн алыг нүднәс

Юунд нульмасун асхарна и т.д.

Ард үлдүсүн акхы дүүнәр…

Эн һолду часың орбаа

Тер һолду юум болбаа.

Ард үлдүсүн акхы дүнәр

Ирәд харилгоо юум болбаа.

Дурун бәәнә…

Хойр хар мөрүм бәәнә

Негән хулдх дурун бәәнә.

Ард үлдүсүн акхы дүүнәрт

Ирәд харидык дурун бәәнә.

Көк торһун көнҗил…

Көк торһн көнҗилнь

Көвәгәрн элсинби.

Көөркн бичкн Мөнчрнь

Хонг болод одсунби.

Шар торһн көнҗлнь

Шаглгарн элснби

Шар бичкн Мөнчрнь

Хонг болод одсунби.

Песни, записанные Э.Р. Тенишевым 1973 году

Зах Җирһлңгин көвәһәс…
Зах Җирһлңгин көвәһәс

Залуһин омгар мордх.

Заян хүвий болхий

Тантаһан-мантаһан җирһия-ла!

Җивртә шарһл мөрн-лә…

Җивртә шарһл мөрн-лә

Җиңниксн уснас усулхий!

Җилд негий харһгсн ахнртаһан

Җирһәд-дүргәд суяла!

Мөңгн тахта җора бор мөрнлә…

Мөңгн тахта җора бор мөрнлә

Мөсн даваһар давхла

Мөңгн хамрта Мөкшлә.

Песня, записанная Б.Б. Оконовым в 1979 году

Мөңгн тахта җора бор…

Мөңгн тахта җора бор

Мөсн даваһар давдгнь

Һунн хөөнә һурвн хавсн

Һурвн сөөһән хонг болва. 

Песни, записанные Д.А. Павловым в 1982 году

Харигән тохита – дуулад мордыйа…

Харигән тохита – дуулад мордыйа,

Халхигән тосита – шобшад мордыйа,

Кееригән тохита – унад мордыйа,

Кергигән келитә – соӊсад мордыйа.

Шаглр-шаглр модонду

Шаглр-шаглр модонду

Шаазһа шовун чуглурна.

Шаазһан хара нүднәсий

Нүльмсүн юундан асхрна.

Бөглүр-бөглүр модонду

Бүргүд шовун чуглурна.

Бүргүр алг нүднәсий

Нүльмсүн бундан асхрна.

Аавитәһән бәәхид

Арата торһу үмүсләб,

Аавиһәәсн салхид

Алдрсун деесүн болубай.

Ээҗитәһән бәәхид

Эрәтә торһу үмсүләб,

Ээҗиһәәсн салхид

Элдрсүн деесүн болубай.

Нутган сансн дун…
Уту һолаасу урсусн

Сәәхин чегән усун бе?

Уйун сәәхин седклтә

Мининчн экч дүүнүр бе?

Бүтү һолан өөдлхий

Бүргүд шовун чәшкнә.

Хәәртә ах-дүүнрән санхий

Мининчн дотр менрнә.

Көкү һолан өөдүлхий

Кукуг шовун доңгидна.

Хәәртә таднан санхий

Мининчн дотр эбдрнә.

Хар торһун көнҗүлүм

Хавасарн мөльтүрвә.

Хар-күрү болсон

Ах-дүүнүр хаарандан оч хольҗва?

Көкү торһун көнҗүлүм

Көвәгәрн ээльвлә.

Көркүмсг сәәхн

Ах-дүүнр хаарандан оч хольҗва?

Холу һазраас ирсн

Күклүг шовун көөркү.

Күмнә һазраас заясн

Күүкүн үрүн көөркү.

Зах һазраас ирсн

Җаһылма шовун көөркү.

Холу һазраас ирсн

Мини дүүнүр көөркү.

Нәәҗ халтр мөрүн

Ногтаган шаргна.

Нойун сәәхн мини дүүнүр

Менд сәәхн хәрийә.

Өнчн көвүнә дун…
Өндүр улан ик часн

Усна көвәәд болху гой?

Инәһәд суудыг эгч-дүүнүр

Өдүр болхин болху гой?

Эн һолду часн орва,

Тер һолду юн болва?

Ард үлдүсүн ах-дүүнүр

Ирәд хәрхнә юн болва?

Хойр кер мөрүн бәәнә

Негәй хулдах дурн бәәнә.

Хол бәәсин ах-дүүнүртән

Одад ирх дурн бәәнә.

Мөңгәр гүрсүн майагичинь

Кенчн санад өгләч. 

Хол йовсн көвүм гәд

Кенчн ууйад үлдләч.

Архдар нерсн әркәәсн

Кенчн санад өләч.

Хол йовсн көвүм гәд

Кенчн санад үлдләч.

Сән тоха санад,

Сәәнә көвүм би биләб

Сән һазраасн салҗ йовнаб

Сангсн ахнр гаран өг.

Ард үлдсн ах-дүүнүр

Әмд мендән медүлтүн.

Улан булгин усун…
Улан булгин усун

Улвлан бор һатлад,

Үрглсн үр-дүүнүртән

Медсн дууһан дууллав.

Аргсн анчин толхаад

Арвн зөөҗ бәәдви?

Аргсн үр-дүүнүртән

Медсн дууһан дуллав.

Делсн анчин толхаад

Дөрвн зөөҗ бәәдви?

Эргәд суусн көвүдтән

Бодгсн дууһан дууллав.

Хулсн анчин толхаад

Хууран зөөҗ бәәдви?

Хурад суусн көвүдтән

Хурнһҗ дууһан дууллав.

Насымбатов С.С.

Тавн хасг…
Хораһар дүүрң хөн бәәнү

Терүүг авад, әмим тәвич.

Тавр-туһр тавн хасг

Тал дунд улан нүдтә хумха хасг.

Аадрһ дүүрң адун бәәнү

Терүүг авад, әмим тәвич.

Тавр-туһр тавн хасг

Тал дунд улан нүдтә хумха хасг.

Авдр дүүрң алтн бәәнү

Терүүг авад, әмим тәвич.

Тавр-туһр тавн хасг

Тал дунд улан нүдтә хумха хасг.

Насымбатов С.С.

Бумбрҗан I…
Хучад ирсн нохадан

Хурсан хаяд өгитә.

Шургад ирсн нохадан

Шораһан хаяд өгитә.

Бор мөрән тохад одхла,

Болзан келитә, соңсад хәрнәв.

Харигән тохад одхла,

Хәәртә үгән келитә, соңсад хәрнәв.

Бичҗ авснь: Шовуна Л.И.

Бумбрҗан II
Мана нохан нерн-лә, Бумбрҗан,

Хәңкр-хүңкр дуута-ла, Бумбрҗан,

Мана ноха догшн-ла, Бумбрҗан,

Маңһдур, нөкәдүрәс иритә, Бумбрҗан,

Ноһан деегүр йовитә, Бумбрҗан,

Нохаһас бултад иритә, Бумбрҗан,

Герин ард сууһитә, Бумбрҗан,

Геңгәд медгдәд орквзат, Бумбрҗан,

Хуцад ирсн нохаст, Бумбрҗан,

Хурсан хаяд өгитә, Бумбрҗан,

Хурсан идхин хоорнд, Бумбрҗан,

Хучата орндан орита, Бумбрҗан,

Яңшад ирсн нохаст, Бумбрҗан,

Ясан хаяд өгитә, Бумбрҗан,

Ясан кемлхин хоорнд, Бумбрҗан,

Ясата орндан оритә, Бумбрҗан,

Саамл бәәнә, иснә-лә, Бумбрҗан,

Сарул бәәнә, хонитә, Бумбрҗан,

Чигән бәәнә, иснә-лә, Бумбрҗан,

Чилгир бәәнә, хонитә, Бумбрҗан.

Бориһән тохитә, унад мордия…

Бориһән тохитә, унад мордия,

Болзган келитә, соңсад мордия.

Шикриһән буслһитә, амсад мордия,

Ширдигән делгитә, сууһад мордия.

Халтриһән тохитә, унад мордия,

Халхиһән тосита шовшад мордия.

Песни, записанные Б.В. Меняевым в 2009 году

Шалр-шалр моднд…

Шалр-шалр моднд
Шаазһа шовун чулрна.

Шаазһан алг нүднәс

Нульмсн юунд асхрна.

Бөглр-бөглр моднд

Бүргд шовун чуглрна.

Бүргдин хар нүднәс

Нульмсн юунд асхрна.

Сәврдӊгииг чокна
Сәврдӊгииг чокна,

Сәәхн күүкн биилнә.

Тиигәрн хүрм болна,

Делкә җирһлтә сууна.

Өрлә сөөһин зүүднднь…

Өрлә сөөһин зүүднднь

Өөрнь бәәсн болнав,

Өрүнднь өндәһәд босхнь

Күүнә һазр бәәҗлч…

